
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জন্মখণ্ড
৩১



হাত ধরি জমরানি পাও ধরি তোর।

তোমার ধর্ম্মের দোহাই নাগে আমার প্রান রক্খা কর।

মানিকচন্দ্র রাজার জিউ আমি আনছি বান্দিয়া।

ডাহিনি মএনা ধরিবার কারন আইছে জনপুরি নাগিয়া॥৩৭০

ক্যানে জম কান্দিস জংলানি করিয়া।

বিলাদ্ হৈতে যদি আচ্ছিস ঢলিয়া॥

এক কল্কি তামু জদি আমি নাই দেই সাজেয়া।

তার জন্যে মারছিস আমাক নোহার মুদ্গর দিয়া॥

তার সাজা দেউক এখন ডাহিনি মএনা আসিয়া॥৩৭৫

তবু আরো গোদা জম কান্দিতে নাগিল।

গোদার কান্দন দেখি জমরানির দয়া হৈল॥

বিছানার খ্যাড় দিয়া জমকে কোনা বাড়িত ঢাকিয়া রাখিল॥

জখন গোদা জম পলায়ন হৈল।

তখনে বুড়ি মএনা ধিয়ান করিল॥

ধিয়ানতে বুড়ি মএনা জমক কোনাতে নাগাল পাইল॥

সৈন্যে সেনা হস্তি ঘোড়া রাখিলেক রাস্তার ডাড়েয়া।

জংলানি রূপ্প হৈল কায়া বদলিয়া॥

মায়া করি জাএছে গোদা জমের মহলক নাগিয়া॥

বৈন ভগ্নি বলি মএনা ডাকাইতে নাগিল।৩৮৫

কোনা বাড়ী থাকি জম কাপিতে নাগিল॥

এক ডাক দুই ডাক তিন ডাক দিল।

গোদার স্ত্রি জমরানি বাহির বেরাইল।

জংলানি তরে কথা মএনা বলিতে নাগিল॥

ওগো দিদি—বালক কালে বাপ মায়ে বেছেয়া খাইছে অন্য ঘরে।৩৯০

বৈনে বৈনে দেখা নাহি হয় এ ভব সংসারে॥

অবোধ কালে তোমার ভগ্নিপতি গেইছে মরিয়া।

গএনা পত্র নি বেড়াই আমি ঝোলঙ্গাত ভরিয়া॥

বৈনের মত মানুষ না পাই তাক দেই ফ্যালেয়া॥

